
   राज्‍य सभा
पेट्रोलियम और प्राकृतिक गैस मंत्रालय

     अतारांकित प्रश्‍न संख्‍या : 140


मंगलवार, दिनांक 22 नवम्‍बर, 2011/1 अग्रहायण, 1933 (शक)

को होने वाली  सभा की बैठक के लिए प्रश्‍न।

प्राकृतिक गैस के नये स्रोतों का सर्वेक्षण

140.
श्री राजीव चन्‍द्रशेखर :

क्‍या पेट्रोलियम और प्राकृतिक गैस मंत्री यह बताने की कृपा करेंगे कि :
(क)
क्‍या सरकार देश में विशेषकर देश के दक्षिणी और पश्‍िचमी भागों में प्राकृतिक गैस के नये स्रोतों का पता लगाने के लिए सर्वेक्षण कराने का विचार रखती है ; और
(ख)
यदि हां, तो तत्‍संबंधी ब्‍यौरा क्‍या है ?
उत्‍तर 
पेट्रोलियम और प्राकृतिक गैस मंत्रालय में राज्‍य मंत्री (श्री आर0पी0एन0 सिंह)
(क) और (ख) : हाइड्रोकार्बन महानिदेशालय (डीजीएच) ने केन्‍द्रीय और पूर्व भारत में सतपूड़ा-दक्षिण रीवा दामोदर घाटियों में और दक्षिणी भारत में कावेरी घाटी में हाइड्रोकार्बन की उपस्‍थिति के चिहृन का पता लगाने के लिए, हाल ही में भूतल भू-रसायन सर्वेक्षण किया था। उत्तरी भारत में स्‍पिति-जंसकर और कारेवा घाटियों में भी सर्वेक्षण कराए जाने की योजना है। 

इसके अतिरिक्‍त, भारत के दक्षिणी और पश्‍चिमी भागों सहित देश के जमीनी और अपतटीय क्षेत्र में उत्‍पादन हिस्‍सेदारी संविदा (पीएससी) व्‍यवस्‍था के तहत प्रदान किए गए विभिन्‍न ब्‍लाकों में संविदाकारों द्वारा ब्‍लाकों की हाइड्रोकार्बन सम्‍भावना का अनुमान लगाने के लिए, संबंधित पीएससीज में विनिर्दिष्‍ट कार्य कार्यक्रम के अनुसार, अलग-अलग भू-वैज्ञानिक सर्वेक्षण किए जाएंगे। 
*******

